
BOKSI NA 1

Baadhi ya Madhaifu
Makubwa katika Taarifa ya
CAG ya mwaka 2006/07

KUSHINDWA KUFANYIA KAZI MAPENDEKEZO YA
MIAKA ILIYOTANGULIA

Mapendekezo ya ukaguzi wa miaka
iliyotangulia uliohusu pesa zinazofikia
takribani SHILINGI 65 BILIONI kwa Wizara,
Idara na Wakala wa Serikali (MDAs) na
sekretariati za Mikoa, SHILINGI 4.6 BILIONI
kwa Mamlaka za Serikali za Mitaa na
SHILINGI 136 BILION kwa Akaunti Kuu ya
Serikali (National Consolidated Account)
hayajafanyiwa kazi! Baadhi ya mapendekezo
ya msingi yalitolewa katikati ya miaka ya 1990!

KUTOKUZINGATIA SHERIA ZA UNUNUZ|
Kulikuwa na ukiukaji wa kanuni katika
manunuzi uliofikia takribani SHILINGI 26
BILIONI katika ngazi ya serikali kuu!

USIMAMIZI DHAIFU WA FEDHA NA VITU
Upotevu wa fedha na vitu kutokana na wizi,
ufujaji, malipo ya ziada ama majanga
ambayo hayakutarajiwa ulifikia zaidi ya
SHILINGI 2.5 BILIONI (sawa na ongezeko la
5.8% kutoka mwaka 2005/06) katika Serikali
Kuu tu.

JEDWALI LA 1

TATHIMINI YA MAONI YA UKAGUZI KATIKA
SERIKALI KUU

Wizara, Idara na Wakala wa Saeikali

KATIKA MIEZI YA HIVI KARIBUNI, KUMEKUWA na ongezeko
la madai ya uwajibikaji kutoka kwa Wabunge ambayo yamebadilisha
muonekano wa Bunge na yamepelekea kujiuzuru kwa mawaziri
kadhaa, ikiwa ni pamoja na Waziri Mkuu. Mswada wa Sheria ya
Ukaguzi imepelekwa Bungeni chini ya hati ya dharura na itajadiliwa
katika kikao kijacho cha Bajeti mwaka huu. Mswada huu unalenga
kuiongezea Ofisi ya Taifa ya Ukaguzi (NAO) uhuru mkubwa wa
kutoingiliwa na Dola katika utendaji wake wa kumsaidia Mdhibiti na
Mkaguzi Mkuu wa Hesabu za Serikali. Watanzania watakuwa
wanafuatilia kwa karibu kuona iwapo mswada huo utaongeza
uwajibikaji katika matumizi ya fedha za umma.

Kwa mujibu wa Taarifa ya CAG, usimamizi wa fedha umeboreka
katika ngazi zote za serikali kwa mwaka jana. Madai ya uwajibikaji
mwaka jana ambayo yalianzia katika ngazi za juu, kwa Rais
mwenyewe, yameanza kuzaa matunda. Taarifa kamili za ukaguzi
katika ngazi ya serikali kuu, mikoa na serikali za mitaa zinapatikana
katika tovuti ya Ofisi Taifa ya Ukaguzi (NAO) (angalia
WWW.nao.go.tz) utakuta taarifa za mwaka 2003/04, na 2005/06,
pamoja na muhtasari wa taarifa ya 2006/07. Mwaka huu hakukuwa na
maoni mabaya sana. Idadi ya hati safi za ukaguzi imeongezeka na
idadi ya hati zenye mapungufu zimepungua. Hata hivyo, taarifa za
ukaguzi zilibaini mapungufu ya jumla katika usimamizi ya rasilimali
za umma, baadhi yake yameoneshwa katika Boksi na 1.

Serikali Kuu

Kwa ujumla, mwelekeo katika serikali kuu umekuwa ni mzuri.
Ikilinganishwa na miaka iliyotangulia, hakukuwa na mapungufu
makubwa katika mwaka 2006/07, japokuwa hakukuwa na hati isiyo
na mapungufu pia iliyotolewa. Maoni yaliyotolewa mara nyingi

Hati Safi Zenye Mapungufu Mbaya Jumla
2005/06 2006/07 2005/06 2006/07 2005/06 2006/07 2005/06 2006/07
24 37 22 12 3 0 49 49

Sekretariati za Mikoa

16 15 6 6 0 0 21 21

Jumla

40 52 28 18 3 0 70 70



yalikuwa ni ‘hakuna mapungufu ila mambo machache
ya kushughulikiwa’. Hii kimsingi ina maanisha kuwa
kwa ujumla maoni ya mkaguzi ni mazuri ila kuna
mambo yanayoathiri mtazamo wa mkaguzi. Katika
Wizara, Idara na Wakala wa

Serikali (MDAs), idadi ya maoni yenye mapungufu
ilipungua kwa kiasi kikubwa na kiwango cha maoni
mazuri yenye ‘mambo ya kushughulikiwa’ kiliongezeka
pia. Katika ngazi ya Tawala za Mikoa, hali katika
mwaka 2006/07 ilikuwa karibu sawa na ile ya mwaka
uliotangulia huku kukiwa na kupungua kidogo kwa hati
zenye mapungufu na kuongezeka kwa hati safi.
Kielelezo cha 1 kinaonesha mtiririko wa maoni ya
mkaguzi kwa MDAs 2006/07. (Orodha kamili iko
katika Jedwali 1.)

MTIRIRIKO WA MAONI YA UKAGUZI KWA
MDAS 2006/2007

200506 200607

Serikali za Mitaa

Taarifa ya mkaguzi kuhusu Serikali za Mitaa pia
inaonesha kuboreka ikilinganishwa na mwaka
uliotangulia. Maoni mazuri yaliongezeka huku kukiwa
tu na mambo ya kufanyiwa kazi. Hati zenye mapungufu
zilipungua kwa kiasi kikubwa na hakuna maoni
mengine yaliyotolewa.

Mamlaka za Umma na Vyombo Vingine

Mwaka huu CAG alipewa pia mamlaka ya kutoa taarifa
za Mamlaka na Makampuni ya Umma 141 kati ya 158
yaliyopo. Kati ya hayo 141, ni 91 tu (65%) yalitolewa
maoni. Mamlaka za Umma 50 (35%) zilishindwa
kuwasilisha mahesabu yake kwa wakati na kati ya hizo
17 (12%) hazikuwasilisha hesabu kabisa hadi wakati
taarifa ya CAG inatolewa. Kati ya Mamlaka za Umma
91 zilizokaguliwa, kulikuwa na maoni mazuri kwa
mamlaka 80, maoni 10 yenye kuonesha mapungufu na

1 ilikataliwa kutoka TANESCO. Maeneo makuu ya
udhaifu yaliyobainishwa katika mamlaka za umma
yalikuwa ni pamoja na kutofanyika kwa malipo ya
kisheria (kama PAYE, NSSF, PPF, PSPF), kushindwa
kukusanya mapato kama inavyotakiwa na ukosefu wa
miongozo sahihi ya fedha na uendeshaji. Mamlaka 19
hazikuwa na vitengo vya ukaguzi wa ndani na thelathini
hazikuwa na kamati za ukaguzi.

Kama mambo yanaboreka, tatizo ni nini
basi?

Pamoja na mwenendo mzuri katika maoni ya ukaguzi, kuna
mapungufu ya msingi ambayo bado yapo katika usimamizi
wa fedha za umma. Taarifa ya Jumla ya Kitaifa (National

KIELELEZO 2

TAATHIMINI YA MAONI YA MKAGUZI KWA SERIKALI ZA MITAA
KUTOKA MWAKA 2003/04 HADI 2006/07

2003/04 2004/05 2005/ 06 200607

Consolidated Statement) ambayo humwezesha mtu
kuchunguza utendaji wa serikali nzima kifedha, ilitolewa
maoni yenye mapungufu. Nyongeza ya hapo, kuna masuala
ya msingi yaliibuliwa na na taarifa ya Mkaguzi Mkuu
kuhusiana na serikali kuu ambayo yanahitaji hatua za haraka.
Muhtasari huu utalenga katika maeneo makuu 3 yenye
upungufu katika usimamizi wa fedha za umma
yaliyobainishwa na Mkaguzi Mkuu katika ngazi zote.
Tunatarajia kwamba kushughulikiwa kwa maeneo haya
matatu kutakuwa na umuhimu mkubwa katika kurekebisha
madhaifu; nayo ni:

-Manunuzi ya Umma

-Ukaguzi wa Ndani

-Utekelezaji wa Mara Moja wa Matokeo ya
Ukaguzi

Manunuzi ya Umma

Manunuzi ndiyo huchukua sehemu kubwa sana ya

. Makosa katika Manunuzi ya Serikali Kuu

Idai ya Taasisi Zllizohusika Kiasi cha Fedha Husika (TZS)

1.  Kutokuwepo kwa Mipango ya Manunuzi ya Mwaka 9 -
2. Kutokuwepo kwa Vitengo vya Usimamizi wa Manunuzi na Bodi za Zabuni 5 -
3.  VIFAA VILIVYONUNULIWA KUTOORODHESHWA KATIKA ORODHA YA GHALANI 17 569,756,467
4.  Huduma zilizolipiwa japo hazikutotolewa ama zilitolewa kidogo 10,490,648,384
5.  Manunuzi pasipo ushindani wa Zabuni 645,092,064
6. Makosa katika Utengenezaji na ukarabati wa magari 14 351,246,386
7. Manunuzi pasipo idhini ya Bodi ya Zabuni 2 88,619,348
8. UDHAIFU KATIKA USIMAMIZI WA MIKATABA 10 12,444,277,577
9. Makosa mengine ya kimanunuzi 18 1,147,184,755

matumizi ya serikali katika ngazi zote. Sheria ya
Manunuzi ya Umma ya Mwaka 2004 na kanuni zake
zinaelezea bayana namna ambavyo serikali itafanya
shughuli zake za manunuzi. Hili linapaswa kupunguza
upotevu wa fedha, kuhakikisha kuna thamani halisi ya
fedha na kuzuia ufisadi katika sekta ya umma. Pamoja na
hayo, katika ukiukwaji wa taratibu za manunuzi
uliobainishwa katika taarifa ya mwaka 2006/07 ulifikia
takribani TZS 25, 836, 825,981. Sehemu inalenga
kujadili asili ya ukiukwaji huu na viwango husika.

Katika ngazi ya Serikali za mitaa, mapungufu kama hayo
hayo pia yalibainishwa. Udhaifu mkubwa zaidi katika
kuwaelemea Watanzania ni katika ucheleweshaji wa
utekelezaji wa miradi katika serikali za mitaa. Kanuni ya
121(1) ua Kanuni za Manunuzi inazitaka Taasisi
zinazofanya manunuzi kusimamia maendeleo na muda
wa ukamilishaji wa miradi kulingana na masharti ya
mikataba. Hata hivyo, umalizaji wa miradi yenye

BOKSI LA 2

Matokeo ya Uchunguzi wa CAG
kwa kamati 19 za Ukaguzi

* Hakuna hata mojawapo ya kamati hizo iliyofanya vikao 4
kwa mwaka kama inavyotakiwa kisheria.

e Hakuna hata mojawapo iliyokuwa imekwisha kuandaa taarifa
ya mwaka.

® 8 kati ya hizo zilikuwa na mjumbe aliyekuwa ameajiriwa nje

ya Wizara, Idara na Wakala wa Serikali ama Tawala za Mikoa.

Vigezo hivyo hapo juu ni matakwa ya Kanuni za Udhibiti wa
Fedha za Umma

JEDWALI LA 3

JUMLA 25,836,825,981

thamani ya Shilingi Bilioni 868 ulicheleweshwa katika
kipindi cha mwaka 2006/07 kulingana na taarifa ya
CAG kwa Mamlaka za Serikali za Mitaa. Baadhi ya
sababu zilizotolewa ni mipango duni, usimamizi duni na
ucheleweshaji wa fedha.

Mambo hayo hapo yanabainisha uwepo wa udhaifu
mkubwa katika uzingatiaji wa sheria na kanuni za
manunuzi pamoja na usimamizi wa michakato ya
manunuzi. Wingi wa fedha na namna makosa
yanavyojirudia katika taasisi nyingi ni suala
linalotufanya tufikie hitimisho kwamba kuna udhaifu
mkubwa kwa ujumla, na hili lilibainishwa pia katika
taarifa ya Mkaguzi na Mdhibiti Mkuu wa Hesabu za
Serikali.

Ukaguzi wa Ndani

Ukaguzi wa ndani ni sehemu ya muhimu ya udhibiti wa
pesa. Lengo lake kuu ni kuwawezesha wahasibu
kutaathimini na kuimarisha udhibiti wa fedha za umma.
Katika mazingira ambapo ukaguzi wa ndani hufanyika
na kutiliwa maanani mara kwa mara, hakuwezi kuwa na
matumizi mabaya ya fedha za umma. Taarifa ya CAG ya
mwaka 2006/07 ilibaini kuwepo kwa udhaifu mkubwa
kwenye ukaguzi wa ndani katika ngazi zote. Miongoni
mwa madhaifu yaliyogunduliwa ni pamoja na uwepo wa
wafanyakazi wachache katika vitengo vya ukaguzi wa
ndani, utawala kutofanyia kazi mapendekezo ya
wakaguzi wa ndani na uwezo mdogo wa wakaguzi hao.
Kanuni ya 30(1) ya Kanuni za Fedha za Umma inazitaka

MDAS/RAS ZENYE MASUALA MENGI YASIYOFANYIWA KAZI KUTOKA KATIKA UKAGUZI WA MIAKA ILIYOTANGULIA

KURA MDA/RAS
93 Huduma za Uhamiaji
58 Wizara ya Nishati na Madini

32 Ofisi ya Raisi — Menejimenti ya Utumishi wa Umma

KIWANGO (SHS BILION)
20.02

12.25

4.55



Ninaweza kufanya Nini
Kuhusiana na Hili?!!

» Soma Chapisho hili kisha uwape na

Wizara, Idara na Wakala za Serikali/Tawala za Mikoa kuweka kamati
za ukaguzi wa ndani kwa kuzingatia kanuni kadhaa za msingi. Taarifa
za CAG za mwaka 2006/07 zilitaathimini uthabiti wa kamati hizi kwa
kutumia kamati kadhaa zilizochaguliwa kama mfano katika Wizara,
Idara na Wakala za Serikali/Tawala za Mikoa kwa kufanya jaribio la
ukaguzi. Boksi na 2 linaonesha matokeo ya zoezi.

wengine. Jadiliana na fanya mdahalo!

* Isome zaidi taarifa ya CAG kwenye
mtandao, WWW.Nao.go.tz

Taathimini ya CAG kuhusu kamati hizi katika Serikali za Mitaa * Shinikiza taarifa zote za ukaguzi ziwekwe wazi
ilikuwa mbaya zaidi. Matokeo yalionesha kwamba Halmashauri kwenye ofisi zote za umma, ikiwa ni pamoja na
nyingi zilikuwa hazijaunda kamati za ukaguzi kabisa. Suala kama hili ~ mbao za matangazo za wilaya na kata!

la kutoundwa kwa kamati za ukaguzi lilijitokeza kwa namna iyo hiyo . yjiza maswali katika mikutano ya ummal!
katika Mamlaka za Umma. - Mwandikie Mbunge wako na umwambie
afuatilie!

* Andika Barua kwa Mhariri!

» Tuma maoni yako kupitia tovuti ya serikali

Utekelezaji wa Mara moja wa Matokeo ya Ukaguzi

Mwaka 2006/07, Wizara, Idara na Wakala za Serikali/Tawala za Mikoa
17 zilikuwa bado hazijafanyia kazi masuala kadhaa ya msingi
yaliyobainishwa katika ukaguzi wa miaka iliyotangulia. Masuala ambayo
yalikuwa hayajafanyiwa kazi kwa ujumla yalikuwa yanafikia thamani ya
Shilingi 64.5 Bilioni. Japokuwa hili ni punguzo la 41% ikilinganishwa na
mwaka uliotangulia, bado ni kiasi kikubwa mno cha pesa. Wizara, Idara
na Wakala za Serikali/Tawala za Mikoa zenye masuala mengi zaidi
ambayo hayajafanyiwa kazi zimeoneshwa kwenye Jedwali na 3.

www.maoni.org

Vivyo hivyo, Mamlaka 52 za Serikali za Mitaa zilikuwa na jumla ya
Shilingi 4.66 zilizokuwa zinahitaji utekelezaji wa mapendekezo ya
ukaguzi. Hali katika Mamlaka za Serikali za Mitaa pia imeboreka
tangu mwaka jana. Hata hivyo, taarifa ya CAG ilibainisha kuwa
kucheleweshwa ama kutotekelezwa kwa mapendekezo ya ukaguzi wa
mwaka uliotangulia ni jambo linalohitaji kuangaliwa kwa makini
katika Serikali Kuu na Serikali za Mitaa.

Hitimisho

Tanzania ina sheria nzuri kuhusiana na uwajibikaji katika masuala ya fedha
— kinachohitajika ni uongozi na uwajibikaji katika kuyaweka katika
vitendo. Hili litawahitaji viongozi katika ngazi zote kuhakikisha vyombo
vya usimamizi vinafanya kazi ipasavyo. Mahsusi kabisa, taarifa ya CAG
inasisitiza kuimarisha mifumo ya ukaguzi wa ndani, kuunda kamati za
ukaguzi na kuzingatia sheria za manunuzi. Wale watakaoshindwa
kuyazingatia hayo wakabiliwe na adhabu (na sio wananchi
wanaowatumikia), na wale watakaotenda vyema watambuliwe na
kutuzwa.®y

policy forum ni Asasi HURU YENYE DHAMIRA ya kuhusisha wananchi, asasi zisizo za kiserikali, na sekta zote zingine
za jamii katika michakato ya uundwaji wa sera. Dhamira hii pia inahusisha kuwezesha hatua zote za michakato ya uundwaji wa
sera zinaelimisha wananchi, zinakuza uwezo wao wa kujihusisha na zinaendeshwa kwa njia inayotoa nafasi ya uwajibikaji.

